
第八課

佢沖緊涼，唔該你一陣再打嚟啦。



A.會話1
陳：喂，唔該你叫木村小姐聽電話。
木村小姐同學：好，唔該你等一陣。
同學：對唔住呀，佢出咗街。你晏啲再打嚟啦。
陳：請問我夜啲十點左右打嚟宿舍得唔得呀？
同學：得。你可以十二點之前打嚟。不過十二點之後就或者冇

人聽喇。
陳：好呃，唔該你。
***************************************************
陳：喂，山本太太呀。
山本太太：係呀。陳小姐呀。今日唔洗返學咩？
陳：唔係。已經放咗學喇。我想問你今個禮拜六得唔得閑。我

想同你，同埋木村小姐一齊去睇花展。
山本太太：去邊度睇呀？
陳：去大會堂。



A.會話2
山本太太：好呃。哎吔！我唔記得咗，星期六我先生公司有人

客嚟香港，佢要去接機，我要喺屋企煑晚飯等佢哋。星期日
好唔好呀？

陳：得。山本先生呢？佢都一齊去啦。
山本太太：佢而家沖緊涼。我諗佢唔去架。凈係我哋去啦。



B.單詞1
1.同學
2.沖涼
3.V緊
4.一陣
5.再
6.叫～聽電話
7.等一陣
8.晏啲 
9.夜啲
10.～左右

11.可以
12.～之前
13.～之後
14.或者
15.冇人聽
16.～呃
17.唔洗～
18.放學～
19.我想問你
20.今個禮拜



B.單詞2
21.得閑
22.同埋
23.一齊
24.花展
25.大會堂
26.記得
27.人客
28.接機
29.凈係
30.打錯喇

31.揾
32.話俾～知
33.～嗎
34.劉
35.鈴木
36.經理
37.再見
38.功課
39.俾～我
40.録音機



B.單詞3
41.～歲
42.放工
43.上堂
44.入
45.讀書
46.隻
47.狗
48.牛肉



C.語言和文化

電話用語 I  
問：喂，唔該你叫～聽電話。
答：你打幾多號電話呀？
問：係唔係3246789呀？
答：唔係呀！你打錯喇。
********************************************
電話用語 II
問：喂，係唔係3246789呀？
答：係呀，你揾邊個呀？
問：請問～生喺度嗎？
答：對唔住，佢返咗工。你打去佢公司啦！
問：我唔知佢公司電話咼。你話俾我知得唔得呀？
答：好。唔該你等一陣。香港5357678



C.語言和文化
電話用語III
問：請問，～太太喺度嗎？
答：喺度。不過而家沖緊涼。請問貴姓呀？我係佢工人，一陣

我話俾佢知啦！
問：好。我晏啲再打嚟啦。



C.語言和文化
語序

a. 去學校接個女，之後去食飯。

b. 喺學校等個女放學。

c. 唔該你叫陳太聽電話。

例：我  聽日十點  同朋友  喺俱樂部  食日本菜。



C.語言和文化
動詞  V緊
肯定：V緊
否定：唔係V緊
疑問：係唔係V緊
**********************************
例：    肯定              否定                          疑問

a. 食緊（飯）    唔係食緊（飯）   係唔係食緊（飯）

b. 睇緊（電視）唔係睇緊（電視）係唔係睇緊（電視）

c. 着緊（衫）    唔係着緊（衫）    係唔係着緊（衫） 
d. 寫緊（嘢）    唔係寫緊（嘢）    係唔係寫緊（嘢） 
e. 打緊（電話）唔係打緊（電話） 係唔係打緊（電話）

f. 買緊（嘢）    唔係買緊（嘢）     係唔係買緊（嘢） 
g. 講緊（嘢）    唔係講緊（嘢）     係唔係講緊（嘢） 



D.句子1
（1）喂，唔該你叫（請）___聽電話呀？

a.劉小姐

b.鈴木先生

c.木村小姐

d.山本太太

（2）好，唔該你等_______啦。

a.一陣

b.十分鐘

c.兩日

d.一個禮拜

e.三年



D.句子2
（3）再V
a.唔該你聽日再打嚟啦！
b.我聽日再打去佢公司啦！
c.再見。
d.我而家玩一陣，晏啲再做功課。
e.佢已經返咗屋企喇，你聽日早啲再打電話嚟啦。
f.唔該你再俾多啲飯我啦。
（4）～左右
a.呢架録音機幾錢呀？200蚊左右。
b.我諗劉先生係30歲左右啦。
c.劉先生個大仔呢？九歲左右。
d.我聽朝早八點鐘左右打電話去鈴木先生屋企。



D.句子3
（5）可以～
a.可以V
   i.開電視
   ii.用鉛筆
   iii.睇報紙
   iv.做功課
   v.放工
b.我可唔可以開電視呀？唔可以，開收音機就可以。
c.可唔可以用鉛筆寫呀？唔可以，唔該你用原子筆寫。
d.用鉛筆寫得唔得呀？唔得。
   咁可唔可以用原子筆呀？可以。
e.你可唔可以九點鐘嚟見陳經理呀？
f.你個女聽日可唔可以嚟上堂呀？



D.句子4
（6）～之前

a. 三年之前。

b.  兩個鐘頭之前。

c.  入大學之前。

d.  出街之前，煑咗飯。

e.  返學之前，食早餐。

 （7）～之後

a. 兩年之後返日本。

b. 三分鐘之後嚟揾你。

c. 嚟咗香港之後學廣東話。

d. 每日都係返咗學之後食早餐。



D.句子5
（8）或者
a.嗰位或者係佢爸爸。
b.等一陣或者去睇戲。
c.一陣或者讀書，或者出街。
d.或者去，或者唔去。
e.呢隻狗或者係我同學嘅。
（9）唔洗
a.我先生要去接機，我唔洗去。
b.聽日星期日應該唔洗返工，但係我要。
c.我啲仔女放假唔洗返學，所以同佢哋去海洋公園玩。
d.要唔要咖啡呀？唔洗喇，唔該。
e.要唔要牛肉呀？唔洗喇。（唔要喇）



D.句子6
（10）得閑

a.今日唔得閑。

b.今日唔得閑出街。

c.因為要讀書，今日唔得閑去睇戲。

d.有冇人得閑呀？有，我工人得閑。

（11）一齊    凈係

a.係唔係一齊去呀？唔係，凈係我一個去。

b.凈係你朋友做嘢唔好，我哋都一齊做啦。

c.凈係瞓唔得，同我哋一齊讀書啦。

d.佢哋係唔係凈係去大會堂睇花展呀？

   唔係，之後佢哋重一齊去買書呀。



D.句子7
（12）V 緊
a.個仔讀緊書，唔想去打綱球。

b.陳經理做緊咩嘢呀？係唔係食緊飯呀？

   唔係，佢講緊電話。

c.你而家喺屋企做緊咩嘢呀？

   聽緊音樂。



朗讀練習

         陳小姐同山本太太同木村小姐一齊去中環大會堂睇

花展，因為佢知道日本人都好鐘意花。佢打電話俾佢哋。但
係木村小姐嘅同學話佢出咗街。山本太太就喺屋企。不過
佢星期六唔得閑。因為有人客去佢屋企食晚飯。佢話想星
期日去。不過山本先生唔會一齊去。凈係佢哋三個去。


